
сферы. Все воспитательные средства урока и внеурочной деятельности должны быть 

направлены на формирование механизмов самооценки и самовоспитания. Возможно ли 

самовоспитание ученика, формирование его самооценки без нравственного воспитания? 

Конечно же, нет. Нравственное воспитание должно сопровождать весь процесс обучения, оно 

должно быть системным и продуманным и без участия в нем родителей учеников обойтись 

нельзя [3]. 

В данном статье была представлена попытка изложить свои соображения о 

необходимости обращения к проблеме нравственного воспитания на уроках технологии. На 

этих уроках, как не на каких других процессы обучения и воспитания осуществляются в 

органическом единстве. Их объединяет общая цель – формирование всесторонне развитой, 

нравственно воспитанной личности. Обучение способствует развитию познавательных сил 

творческих способностей учащихся, а воспитание усвоению нравственных норм и правил. 

Аннотация: Бул макалада математика сабагында кездешүүчү негизги көйгөйлөрдүн 

бири болуп эсептелген формализм жана анын пайда болуу себептери каралат. Формализмдин 

себептери көрсөтүлөт, методикалык сунуштар берилет. Мисалдар жана маселелер каралат. 

Аннотация: В этой статье рассматриваются часто встречаемые проблемы в уроке 

математики, одна из которых является формализм и причины его возникновения. Показаны 

причины формализма, даны методические советы. Приведены задачи и примеры. 

Annotation: This article discusses common problems in a mathematics lesson, one of which 

is formalism and the reasons for its occurrence. The reasons for formalism are shown, methodological 

tips are given.  

Негизги сөздөр: сапат, натыйжа, формализм, сан, цифра, компетенттүүлүк, булак, 

баскыч, окутуу, окуучу, мисал, маселе. 

Мамлекетибиз жылдан жылга математика предметин окутуу процессинде 

мугалимдерге кыйла жооптуу милдеттерди, талаптарды коюуда. Ар дайым билим берүүдө 

математика эң негизги предмет болуп эсептелет. Себеби математикалык билим берүүнүн 

негизги баалуулугу болуп күнүмдук жашоо тиричилигиндеги муктаждыктан жана 

керектөөдөн гана эмес, ал башка, илимдердин, техника жана өндүрүштүн өнүгүшүнө кеңири 

колдонууга шарт түзүп жатат. Ошол себептен азыркы учурда күндөлүк маселелерди чечүүдө 

айрыкча математика предмети окуучулардын билим, билгичтигин, ой-жүгүртүү көндүмдөрүн 

өстүрүүгө өбөлгө түзөт, ошондой эле логикалык сабаттуулуктун калыптанышына олуттуу 

салым кошот. Математика күнүмдүк жашоо тиричиликте ар кандай практикалык маселелерди 

чечүүдө чоң роль ойнойт. Эң негизгиси математика окуучулардын инсандык сапаттарын 

калыптандырууга жана алардын максатка жетүүсүнө кепилдик берет. 

    Учурдун негизги максаттарынын бири мектептеги окутуунун сапатын көтөрүү болуп 

эсептелет. Акыркы жылдары окуутунун программаларын, окуу китептерин, методикалык 

адабияттарды талдоо кеңири жүргүзүлүп жатат. Мунун бардыгы негизинен окуучулардын 

билим деңгээлин көтөрүү максатын көздөйт. Ошондуктан окутуунун сапатын, 

натыйжалуулугун жогорулатуу ар бир мугалимдин милдети.  

         Сапат жана натыйжалуулук 

   Сапат жана натыйжалуулук - бул убактылуу эле пайда боло калган сөз эмес, ал ар бир 

мугалимге коюлган туруктуу талап.  

    Сапат проблемасы жөнүндө сөз кылсак, ал татаал маселе ошондой эле көптөгөн 

факторлордон көз каранды. Окутуунун, тарбиялоонун сапатын жогорулатуу жана 

формалдуулукту жеңүүнү көптөгөн окмуштуу педагогдордун илимине таянсак, ал 

окутуучулардын илимий методикалык даярдык деңгээлине, мектептин окуу-материалдык 

базасына, коллективдин моралдык психологиялык климатына, ар бир сабакка мугалимдин 

дыкаттык менен сапаттуу даярдык көрүп, аны жана тарбиялык иштерди окуучуларга таасир 

тийгизгендей кылып өткөрүүсүнө, мектептин, үй-бүлөнүн, коомчулуктун бирдиктүү 

аракетине көз каранды. Ошондуктан окуу- тарбиялоо процессин азыркы мезгилдин коюлган 

жана негизделген закон ченемдүүлүгүнө жана принциптерине таянып, системалуу түрдө 

жакшыртып туруу зарыл. Бул принцип жана закон ченемдүүлүктөр-мугалимдердин ишке 

чыгармачылык, изденүү менен мамиле жасап, окутуунун жана тарбиялоонун түрдүү метод, 

форма каражаттарын тандап, аларды оптималдуу айкалыштыкта пайдалануусуна багыт берет. 

Бир топ жыл мурда окуучулардын ордунда экинчи жылга же окубай калуусу сыяктуу 

көрүнүштөргө макул болуп келсек, азыр буга келишпестик менен мамиле жасап, аны жоюнун 

мүмкүн болгон бардык жолдорун жана мүмкүнчүлүктөрүн табууга басым коюп жатабыз. 

Окутууда ийгиликке жетишпөөнүн көптөгөн себептери бар. Алар: окуучунун ден-соолугунун 

начардыгынан, окууга терс, кайдыгер мамиле жасоосунан, айлана-чөйрөдөгү курбу-

курдаштарынын тескери таасиринен ж. б. болуусу мүмкүн. Эми окуучулардын билим, 

билгичтигин, таанып билүү ишмердүүлүгүн азыркы мезгилдин термини менен айта турган 

болсок, компетенттүүлүк термини колдонула баштады.   

                    Компетенттүүлүк  

    Компетенттүүлүк деген термин латын тилиндеги «competens»сөзүнөн алынган. 

Кыргызчага которгондо «билим, билгичтик, көндүм, жөндөм, ылайыктуу, шайкеш келүү» 

деген түшүнүктү туюндурат. Демек азыр ар бир педагогдун алдында компетенттүү окуучуну 

даярдоо милдети турат, башкача айтканда талапка ылайыктуу билим, билгичтик, ыкма, 

жөндөм, көндүмгө бай, турмушка туура кадам жасоо үчүн толук кандуу өсүп жетилген 

инсандарды даярдоо болуп эсептелет. Окуучулардын сабактарды өздөштүрүүсүн иликтөө 

менен алардын алган билиминдеги формалдуулуктар байкалат.  

    Окуучулардын математикалык билиминдеги айрым формализмдер 

    Деги эле окуучулардын математикалык билиминдеги формализм дегенибиз эмне? 

Көпчүлүк мугалимдер формализмди, окуучулардын билиминдеги жолугуучу жалпы 

кемчиликтер деп ойлошот. Бардык эле кетирилген каталар формализмге тиешелүү деп 

эсептешет. Мисалы, окуучу алгебра сабагында бөлчөктөрдү кыскартууну төмөндөгүдөй 

чыгарса, 

                  
a2−b2

a−b
 = a – b 

Ал эми теңдеш өзгөртүп түзүүдө cos( α +  β) = cosα + cosβ ) сыяктуу барабардыктарды 

колдонсо, дагы ушу сыяктуу көп мисалдарды келтирүүгө болот, айрым мугалимдер бул 

билимди формалдуу деп чечишет. Бирок окуучулардын бул каталары тиешелүү материалды 

такыр билбегенинен келип жатпайбы. Бул каталар окуучулардын билими формалдуу 

экендигин да билдире албайт. Чындыгына келгенде, окуу процессинде жолугуучу 

кемчиликтер ар түрдүү мүнөзгө ээ болуп, алардын ар биринин пайда болуусуна ар кандай 

жагдайлар себеп болот. Демек, каталардын жаралышы жөнүндө толук маалымат алып, пайда 

болуу себептери билингенден кийин гана алар менен иш жүзүндө толук кандуу күрөшүүгө 

болот. (масалы: үй тапшырма текшерүү иш же жат жазуу). Бекеринен эле окуучуларга дайыма 

үй тапшырма берилбейт, ошондой эле план боюнча убагы келгенде текшерүү иш, дайыма беш 

минуттук эссе алынбайт. 

 Формализм боюнча окумуштуу-педагогдордун берген маалыматтары 

   Окуучулардын билиминдеги формализмге бул окуучулардын аң-сезиминдеги 

“математикалык фактынын ички мазмуну менен анын сырткы (сөз, символдук же 

көрсөтмөлүү образдуу жүзүндө) туюнтулушунун арасындагы туура өз ара катыштардын 

кандайдыр бир бузулушу мүнөздүү [1]- деп белгилейт көрүнүктүү педагог А. Я. Хинчин. 

Мисалы мугалим тарабынан: логарифм деген эмне? – деп коюлган суроого окуучу тез жана 

туура жоп бергенине карабастан, ошол эле учурда “таблицаны пайдаланбай туруп 10lg7 ни 

эсептегиле” деп берилген тапшырманы аткара албайт. Же окуучу нөл санынын логарифми жок 

экенин өзү айтып туруп, ошол эле учурда логарифмдик функциянын графигин координаталар 

системасынын башталышы аркылуу жүргүзөт. 

Мында келтирилген окуучулардын каталарын баяндоо менен, кандайдыр бир 

түшүнүктүн аныктамасын жаттап айтып берүүсү ал түшүнүк жөнүндө алардын аң-сезимдүү 

билими бар дегендикке жатпасын байкоого болот. Окуучулар математикалык фактынын сөз 

жөнүндө айтылышын, башкача айтканда, сырткы туюнтулушун механикалык түрдө 

өздөштүрүп алышканы менен, анын ички мазмунун, математикалык маңызын такыр 

өздөштүрбөгөнүн байкоо кыйын эмес. Бул учурда математикалык фактынын сырткы 

туюнтулушу анын ички мазмунуна көз каранды болбостон, тескерисинче, логикага каршы 

ички мазмуну сырткы туюнтулушуна баш ийгендей болуп жатат. 

   Демек, Формализм (лат.- тышкы көрүнүш). Окуучулардын билиминдеги 

формализмдин пайда болушу жөнүндө толук мааламат берүү үчүн А. Я Хинчин билим 

алуунун булагынын баскычтарына жана алардын арасындагы байланыштарга кайрылат.[1] 
           Билимдин булактары 

   Билимдин алгачкы булагы-адам баласын курчап турган айлана-чөйрө, обьективдүү 

материалдык чындык болуп саналат. Билимдин бул алгачкы булагы анын биринчи баскычы. 

   Обьективдүү материалдык чындыктан абстракцияланып алынган катыштар жана 

формалар, башкача айтканда математикалык түшүнүктөр, закон ченемдүүлүктөр 

математикалык билимдин мазмундуу бөлүгүн же экинчи баскычын түзөт. Ал эми бул 

түшүнүктөрдүн, закон ченемдүүлүктөрдүн сырткы туюнтулушу математикалык билимдин 

формалдуу үчүнчү баскычын түзөт. Сырткы туюнтулушу символдук жазуулар түрүндө, 

аныктамалар түрүндө же көрсөтмөлүү образ түрүндө болуп, математика илими тарабынан 

илимий талдоо жүргүзүү максатында колдонулат. 

   Биринчи баскыч- математика илими үчүн анын изилдөөлөрүнүн булагы, экинчи баскыч 

изилдөөлөрдүн накта предмети, ал эми үчүнчү баскыч изилдөөлөрдүн куралы болуп саналат. 

Бул баскычтардын арасындагы туура байланышты төмөнкү схема түрүндө көрсөтүүгө болот. 

 

 I II III 

  Реалдуу чындык- мазмуну-                  сырткы формасы-  

    булак  предмет курал 

 

  

Экинчи жана үчүнчү баскычтын арасындагы туура байланыштын бузулушу 

окуучулардын билиминдеги формализмге алып келет. Башкача айтканда, мазмундуу 

математикалык фактынын сырткы сөз жүзүндөгү, символдук же көрсөтмөлүү образдын 

берилиши экинчи баскычта эч кандай байланыштырылбай эле жаттап алуу же эстерине сактап 

калуу менен өздөштүрүлөт. 

Экинчи баскыч менен биринчи баскычтын арасындагы туура байланыштын бузулушу 

да окуучулардын билиминдеги формализмге алып келеби деген суроо пайда болушу мүмкүн. 

Бул учурда теориянын практикадан үзүлүшү пайда болот. Азыркы термин менен айтканда 

билим -компетенттүүлүктүн мазмундук жагы, ал эми билгичтик, ыкма - компетентүүлүктүн 

практикалык жагы. Мында компетентүүлүктүн мазмундук жагында билимге таянса, ал эми 

компетентүүлүктүн практикалык жагы билгичтик, ыкмага негизделет. Проблеманын өзөгүн, 

маңызын билүү менен бирге эле аны чечүү, ар дайым билимди жаңыртуу, алган билимдерин 

белгилүү шарттарда жемиштүү колдоно билүү үчүн жаңы маалыматтарга, тактап айтканда, 

мобилдүү, тез билимге ээ болуу өтө манилүү.  

   А. Я Хинчин окуучулардын математикалык билиминдеги формализмди жана анын 

пайда болуу себептерин көрсөтүп тим болбостон, формализмди алдын алуу боюнча айрым 

методикалык ыкмаларды көрсөткөн. Биринчи кезекте ал окуучулардын чыгармачылыгындагы 

өз алдынчалуулугун колдоого алууну, аныктамаларды, эрежелерди курулай жаттатып 

айттырбастан, өз сөздөрү менен түшүндүрүп берүүлөрүн талап кылууну сунуштаган. 

 IV- V класстардын окуучуларынын математика сабагындагы  

        формализмди мүнөздөөчү каталар   

   Окуучулардын билиминдеги формализм кээ бир учурда төмөнкүдөй түрдө кезигет. 

Окуучулар кандайдыр бир эсептөө алгоритмин толук өздөштүрүшөт, аны мисал иштөөдө 

колдоно алышат, бирок ал колдонулуп жаткан алгоримдин ар бир кадамы кайсы аныктаманын, 

аксиоманын же теореманын негизинде жүргүзүлүп жаткандыгын түшүндүрүп бере алышпайт. 

Мисалы көпчүлүк окуучулар көп орундуу санды көп орундуу санга көбөйтүүнү билишет, 

көбөйтүүнү туура аткарышат. Бирок көпчүлүк учурда эмне үчүн биринчи көбөйтүүчүнү 

ондукка көбөйтүп, алынган санды солго бир цифрага жылдырып жаздык деген суроого жооп 

бере алышпайт. Эреже боюнча ушундай болуш керек, тилекке каршы эреже көбөйтүүнүн 

кандай касиетине негизделгендигин айта алышпайт, башкача айтканда биринчи көбөйтүүчүнү 

бирдикке көбөйтпөстөн ондукка көбөйтүп жаткандыгын түшүндүрүп бере алышпайт. Бул 

мисалдан көрүнүп тургандай окуучулардын көп орундуу сандарды жазуу жүзүндө көбөйтүү 

боюнча алган билими формалдуу калыптанган. Мындай формализмдин пайда болуу себептери 

негизинен сандардын ондук системасындагы жазылыш принциби, төмөндө каралган сан жана 

цифра түшүнүктөрү жана көбөйтүү амалынын касиеттери аң сезимдүү өздөштүрүлбөгөндүгү, 

аларды өз–ара айкалыштыра байланыштырып колдоно билүүгө үйрөтүлбөгөндүгү болуп 

саналат. Ушундай эле көрүнүштөр сан жана цифра жөнүндөгү түшүнүктөрдө да жолугат. 

Жыйынтыктап айтканда, окуучулардын, айрым студенттердин цифраны сан түшүнүгү менен 

бирдей мааниде колдонуусу, айырмасын аныктай албоосу алардын билиминдеги 

формализмдин бир түрүн туюндурат. Окуучулардын билиминдеги мындай формализм, 

түшүнүктүн семантикасын, башкача айтканда, маани берүүчү бөлүгүн, аларга тааныш, 

көнүмүш болуп калган алып жүрүүчүсүнөн ажырата алышпайт. Мисалы: Сан жана цифра 

түшүнүктөрү бири-биринен айырмаланышабы?-деген суроого толук кандуу жооп алууга 

мүмкүн эмес. Алар ар кандай жооп бериши мүмкүн. Сан нерселердин санын көрсөтөт, цифра 

болсо санды белгилөөчү белги. Окуганда айтканда сан, ал эми жазганда цифра болот деп ар 

кандай жоопторду бериши мүмкүн.  

Сан түшүнүгү нерселердин санын гана көрсөтпөстөн, ченөө-өлчөө катары дагы кызмат 

кылат. Цифралар 10 (0, 1, 2, 3, 4, 5, 6, 7, 8, 9). Булардын ар бири экилтик: өздүк жана 

ээлеген орду боюнча мааниге ээ. [1] Албетте, математиканын негизги түшүнүктөрүнүн бири 

болгон сан түшүнүгүн аң-сезимдүү калыптандыруу аны жазуу жүзүндө белгилөөдө 

колдонулуучу цифра түшүнүгүнөн ажыратып өздөштүрүү анын касиеттерин, өзгөчөлүктөрүн 

калыптандырууга чоң таасирин тийгизет.  

  Окуучулар адам баласынын саноого, ченөөгө, өлчөөгө болгон муктаждыктары сан 

түшүнүгүнө алып келээрин түшүнүүлөрү зарыл. Сан түшүнүгүнө мектептик математика 

курсунда так илимий аныктама берилбейт, ошондуктан мугалимдер бул түшүнүктөр жөнүндө 

кеңири маалымат берүүсү зарыл. 

   Алгоритмди жөнөкөй эле жаттап алуу менен колдонуу, окуучулардын эсептөө 

маданиятын өстүрүүдө айрым башка кыйынчылыктарга учуратат. Мисалы алардын көпчүлүгү 

ортосунда нөлү бар сандарды көбөйтүүдө да ката кетиришет. Окуучулардын билиминдеги 

формализм эсептөө билгичтиктеринде гана эмес, математикалык түшүнүктү кабыл алуусунда 

да жолугат.  

Маселе: “Сабактын узактыгы 45 мин. Маселе чыгарууга 7 мин. кетти. Маселе чыгарууга 

сабактын канча бөлүгү кеткен?” 

 Чыгаруу. 45 : 7 = 6 (калдык 3) 

Жообу: “Сабактын 
1

6
 бөлүгү жана 3 мин. маселе чыгарууга кеткен”- же “Сабактын 

1

6
 бөлүгү 

маселе чыгарууга кеткен” деп чыгарышы мүмкүн. Ал гана эмес бул маселени 45 – 7 =38 деп 

да чыгарышы мүмкүн.  

   Бул каралган мисалдан көрүнүп тургандай, окуучулар бир сан экинчи сандын кандай 

бөлчөгүн түзөөрүн аныктоого берилген маселелерди чыгара алышпайт. Алар кичине санды 

чоң санга бөлүүдөн пайда болгон тийиндини бөлчөк катары кароого болоорун түшүнбөй 

калышкан.[2] Буга далил катары жогорку мисалда баяндалган, окуучулардын бөлүүчүнү 

бөлүнүүчү менен алмаштырып, чоң санды кичине санга бөлүү аракетин келтирүүгө болот. 

Окуучулар жогорку маселени туура чыгаруу үчүн, , адегенде 1 мин. сабактын 
1

45
 бөлүгүн, 

андан кийин, 7 мин. сабактын 
7

45
 бөлүгүн түзөөрүн аныктоо керек эле. 

УНИВЕРСИТЕТ СТУДЕНТТЕРИ МЕНЕН ДЕНЕ ТАРБИЯ САБАГЫНДА  

АЧЫК ЖАНА СПОРТТУК ОЮНДАР 

ПОДВИЖНЫЕ И СПОРТИВНЫЕ ИГРЫ НА ЗАНЯТИЯХ  

ПО ФИЗИЧЕСКОЙ КУЛЬТУРЕ СО СТУДЕНТАМИ ВУЗА 

OUTDOOR AND SPORTS GAMES IN PHYSICAL EDUCATION CLASSES  

WITH UNIVERSITY STUDENTS 

 

Аннотация: Бул макала окуучулар менен дене тарбия сабактарында ачык жана 

спорттук оюндарды колдонуу методикасын колдонуп, психологиялык-педагогикалык 

технологияны өнүктүрүү көйгөйүн чечүүгө арналган. Бүгүнкү күндө студенттердин 

физикалык даярдыгын өнүктүрүүгө кыргыз элинин ачык оюндарынын таасирин изилдөө 

актуалдуу. Дал ушул адабий булактарга таянуу менен кыргыздын ачык оюндарынын 

өзгөчөлүктөрүн изилдөө бул көйгөйдүн актуалдуулугун ачып берди. 

Аннотация: Данная статья посвящена решению проблемы разработки психолого-

педагогической технологии, с использованием методики применения подвижных и 

спортивных игр на учебных и учебно-тренировочных занятиях по физической культуре со 

студентами. Сегодня является актуальным исследование влияния подвижных игр кыргызского 

народа на развитие физической подготовленности студентов. Именно изучение особенностей 

кыргызских подвижных игр по литературным источникам выявило актуальность 

исследования данной проблемы. 

Аnnotation: This article is devoted to solving the problem of developing psychological and 

pedagogical technology, using the methodology of using outdoor and sports games in educational 

and training lessons in physical culture with students. Today, the study of the influence of outdoor 

games of the Kyrgyz people on the development of physical fitness of students is relevant. It is the 

study of the features of Kyrgyz outdoor games based on literary sources that revealed the relevance 

of the study of this problem. 

Негизги сөздөр: студенттер, кыймылдуу жана спорттук оюндар педагогикалык 

технология, оюн ыкмасы.  

Ключевые слова: студенты, подвижные и спортивные игры, педагогическая 

технология, игровой метод.                                 

Keywords: students, outdoor and sports games, pedagogical technology, game method. 

 

Современные требования к образованию, физическому воспитанию, 

профессиональной и спортивной ориентации, вызывают необходимость постоянного 


